Монгол Улсын Их Хурлын 2017 оны намрын ээлжит чуулганы Төрийн байгуулалтын байнгын хорооны 10 дугаар сарын 10-ны өдөр 
/Мягмар гараг/-ийн хуралдааны гар тэмдэглэл

Төрийн байгуулалтын байнгын хорооны дарга Н.Энхболд ирц, хэлэлцэх асуудлын дарааллыг танилцуулж, хуралдааныг даргалав.

Хуралдаанд ирвэл зохих 19 гишүүнээс 10 гишүүн ирж, 52.6 хувийн ирцтэйгээр хуралдаан 10 цаг 01 минутад Төрийн ордны  “В” танхимд эхлэв. 

Чөлөөтэй: М.Энхболд, Ж.Эрдэнэбат;

Тасалсан: О.Баасанхүү, Ж.Батзандан, Б.Жавхлан, Б.Наранхүү, Л.Оюун-Эрдэнэ, Б.Ундармаа, Д.Хаянхярваа.

Нэг. Монгол Улсын 2017 оны төсвийн тухай хуульд өөрчлөлт оруулах тухай, Нийгмийн даатгалын сангийн 2017 оны төсвийн тухай хуульд өөрчлөлт оруулах тухай хуулийн төсөл /Засгийн газар 2017.09.29-ний өдөр өргөн мэдүүлсэн, хоёр дахь хэлэлцүүлэг, санал, дүгнэлтээ Төсвийн байнгын хороонд хүргүүлнэ/

Хуралдаанд Төрийн байгуулалтын байнгын хорооны ажлын албаны зөвлөх Б.Батдэлгэр, референт Б.Төгсцэнгэл нар байлцав. 
Монгол Улсын 2017 оны төсвийн тухай хуульд өөрчлөлт оруулах тухай, Нийгмийн даатгалын сангийн 2017 оны төсвийн тухай хуульд өөрчлөлт оруулах тухай хуулийн төсөлтэй холбогдуулан Улсын Их Хурал дахь Ардчилсан намын бүлгийн дарга, Улсын Их Хурлын гишүүн Д.Эрдэнэбат завсарлага авах тухай мэдэгдэж, уг асуудлаар ажлын 1 хоногийн завсарлага өгөв.

Хуралдаан 7 минут үргэлжилж, 19 гишүүнээс 10 гишүүн ирж, 52.6 хувийн ирцтэйгээр 10  цаг 08 минутад өндөрлөв.

Тэмдэглэлтэй танилцсан:

ТӨРИЙН БАЙГУУЛАЛТЫН БАЙНГЫН

ХОРООНЫ ДАРГА Н.ЭНХБОЛД

Тэмдэглэл хөтөлсөн: 

ПРОТОКОЛЫН АЛБАНЫ                                            

ШИНЖЭЭЧ  М.НОМИНДУЛАМ
МОНГОЛ УЛСЫН ИХ ХУРЛЫН 2017 ОНЫ НАМРЫН ЭЭЛЖИТ ЧУУЛГАНЫ 
ТӨРИЙН БАЙГУУЛАЛТЫН БАЙНГЫН ХОРООНЫ 2017 ОНЫ 

10 ДУГААР САРЫН 10-НЫ ӨДӨР /МЯГМАР ГАРАГ/-ИЙН 
ХУРАЛДААНЫ ДЭЛГЭРЭНГҮЙ ТЭМДЭГЛЭЛ
Н.Энхболд: - Гишүүдийнхээ амрыг эрье. Төрийн байгуулалтын байнгын хорооны гишүүдийн ирц бүрдсэн байна 19-өөс 10 хүн цугласан байгаа тийм учраас хуралдаанаа эхэлье. Байнгын хорооны хуралдаанаар өнөөдөр Монгол Улсын 2017 оны төсвийн тухай хуульд өөрчлөлт оруулах тухай, Нийгмийн даатгалын сангийн 2017 оны төсвийн тухай хуульд өөрчлөлт оруулах тухай хуулийн төслүүдийг хэлэлцэнэ. Энэ төслүүдийг Засгийн газраас 2017 оны 09 дүгээр сарын 29-ний өдөр өргөн мэдүүлсэн, хоёр дахь хэлэлцүүлэг. Чуулганаар анхны хэлэлцүүлэг нь явчихсан байгаа. Манай Байнгын хороо хэлэлцээд санал, дүгнэлтээ Төсвийн байнгын хороонд хүргүүлэх ёстой байгаа юм. Хэлэлцэх асуудал дээр өөр саналтай хүн байна уу? Эрдэнэбат гишүүн. Эхлээд хэлэлцэх асуудлаа баталъя. Хэлэлцэх асуудал дээр өөр санал байна уу? Тэгвэл хэлэлцэх асуудалдаа оръё. Асуудлаа батлаад.
Нэг. Монгол Улсын 2017 оны төсвийн тухай хуульд өөрчлөлт оруулах тухай, Нийгмийн даатгалын сангийн 2017 оны төсвийн тухай хуульд өөрчлөлт оруулах тухай хуулийн төсөл /Засгийн газар 2017.09.29-ний өдөр өргөн мэдүүлсэн, хоёр дахь хэлэлцүүлэг, санал, дүгнэлтээ Төсвийн байнгын хороонд хүргүүлнэ/
Хуулийн төслүүдийн хоёр хэлэлцүүлгийг хийнэ. Хууль санаачлагчийн илтгэлийг Сангийн сайдын үүрэг гүйцэтгэгч Чойжилсүрэн байхгүй бол дэд сайд Булгантуяа байсан хаана байна вэ? Эрдэнэбат гишүүн. Микрофоныг нь өгөөрэй. 
Д.Эрдэнэбат: - Баярлалаа. Энхболд дарга Байнгын хорооны хуралдааны ирц цаг өнгөрч байж бүрдэж байна. Нэг цаг өнгөрөөд бүрдэж байхад өнөөдөр энэ зааланд төсвийн тодотгол хариуцсан сайд нарын үүрэг гүйцэтгэгч нараас нэг ч хүн алга байна. Ганц Мөнхбат байна. Яг энэ төсвийн тодотголтой холбоотой Сангийн яамнаас төлөөлөл алга. Бусад яамнаас алга Мөнхбатаа би үгээ хэлье тэгэх үү? Тэгэхээр ийм байдалтай бид нар төсвийн тодотголыг ярих нь зөв үү, буруу юу гэж би харж байгаа. 
Хоёрдугаарт, Ардчилсан нам ойлгомжтой байр сууриа илэрхийлсэн. Төсвийн тодотгол болон 2018 оны төсвийг шинэ Засгийн газар бүрдэж байж ярилцах ёстой. Тийм учраас энэ асуудал дээр бид нар төсөв дээр дүгнэлтээ гаргаж байгаа. Өчигдөр ч гэсэн Ардчилсан намын бүлгээр төсвийн тодотголтой холбоотой асуудлуудыг нэлээн ул суурьтай хэлэлцсэн. Төсвийн тодотголд хөрөнгө оруулалтын зардлыг их хэмжээгээр нэмсэн. Орлогын нэмэгдсэн хэмжээ бараг их наяд хүрч байхад бол энэ зардал нь хөрөнгийн зардал нэмэгдсэн мөртлөө хүмүүсийн цалин урамшууллын зардлыг огт нэмээгүй байгаа зэрэг эргэж харах зайлшгүй олон зүйл байгаа. Үүнийг шинэ бүрдсэн Засгийн газрын бүрэлдэхүүн эргэж зайлшгүй харах ёстой гэж бид үзэж байгаа. Тийм учраас шинэ Засгийн газрыг байгуулагдтал нь энэ төсвийн тодотголтой холбоотой асуудлыг хэлэлцэх нь буруу юм байна гэж бид харсан. Тийм учраас Ардчилсан намын бүлэг энэ асуудлаар завсарлага авч байна. 
Н.Энхболд: - Уг нь төсвийн тодотгол чинь хүүхдийн мөнгийг энэ оныг дуустал нь олгох тухай асуудлыг төсөв дээр тодотгол хийгээд шийдэх асуудал, өвөлжилтийн бэлтгэлтэй холбогдолтой зарим зүйл байгаа яаралтай цаг хугацаа нь тулчихсан асуудал байгаа л даа. 2018 оны төсвийн тухай асуудал бол Засгийн газрыг хүлээх шаардлага байхыг үгүйсгэхгүй. Төсвийн тодотгол цаг тулаад байна Эрдэнэбат даргаа. Тэгэхээр та үүнийг бодолцож үзээч гэж хэлмээр байна. Тэгэхгүй бол тухайлбал сая Засгийн газар огцорсон тухай яригдах үеэр төсөвт тодотгол хийхгүйгээр хүүхдийн мөнгө нэмсэн байна, хуульд яаралтай өөрчлөлт оруулахгүй бол болохгүй, ээлжит бус чуулган зарлаж байгаад хүртэл энэ асуудлаа хэлэлцэх нь зүйтэй гэж танай намын зүгээс шаардлага тавьж байсан л даа. Тэгээд үүнийгээ бодолцоод өнөөдөр ядаж төсвийн тодотголын асуудлаа манайх эцэслэж шийдэхгүй шүү дээ яриад Төсвийн байнгын хороонд санал, дүгнэлтээ хүргүүлэх ёстой. Тэгээд үүнийгээ яриад явбал яасан юм бэ. Ер нь дэгээр цаг хугацаатай асуудал дээр завсарлага авах асуудлыг зохицуулж байх уян хатан боломж байгаа. Үүнийг та бодож үзээч гэж хүсэх байна. Тэгээд тодотголоо хэлэлцээд явчихбал яасан юм бэ манай Байнгын хороо. Тэгээд дараа нь Төсвийн байнгын хороон дээрээ та бүхний тавьж байгаа шаардлагууд хангагдаагүй байвал тэр үед нь завсарлага авчихвал илүү зохимжтой санагдаад байх юм. Бодохгүй юу? Эрдэнэбат даргын микрофоныг өгчих. 
Д.Эрдэнэбат: - Төсвийн тодотголтой холбоотой асуудлаар хүүхдийн мөнгөний асуудал, төрийн албан хаагчдын цалин урамшууллын асуудал гэх мэт зайлшгүй шийдэх шаардлагатай зүйл байгаа гэдэгтээ санал нэгдэж байгаа. Энд ямар ч асуудал байхгүй. Хамгийн гол н Их Хурал Засгийн газраа бүрдүүлж чадахгүй байж төсвийн тодотголтой холбоотой асуудлаар хуралдсан дүр эсгэж болохгүй. Энэ бол цаг хугацаанд хавчигдаагүй, цаг хугацаа хангалттай байгаа төсвийн тодотголыг хэлэлцэхэд нэгдүгээрт.
Би дахиад хэлье, төсвийн тодотгол хэлэлцэхэд энэ Засгийн газрын үүрэг гүйцэтгэгч нар зайлшгүй байлцах ёстой. Энэ төсвийг чинь бид эргээд нэг харвал буцаж байгаа бэрд үнээ тугал нийлэх хамаагүй гэдэг шиг юм болж байна наадах чинь. Тийм учраас би үүн дээрээ эргээд хариуцлагатай шинэ Засгийн газар харах байх гэж найдвар тавьж байгаа. Тийм учраас бид завсарлага авах асуудлаа буцаахгүй. Бидэнд дэгийн хуулийн дагуу завсарлага өгөөч гэж би хүсэж байгаа юм. Өөр зүйл алга. 
Н.Энхболд: - Ер нь бол ялангуяа Байнгын хорооны хурал дээр бүх сайд нар байх албагүй л дээ дэгээрээ, Сангийн сайд танилцуулаад хариуцсан төсвийн ерөнхий захирагч нар ирээд яриад явах ёстой юм. Шинэ Засгийн газар бүрдтэл гэсэн тийм юм байхгүй. Маргааш оруулъя. Маргааш оруулъя гэж өөрөө хэлсэн шүү. Маргааш хүртэл Ардчилсан намын бүлэгт завсарлага өглөө. 
Дууны бичлэгээс буулгасан:

ПРОТОКОЛЫН АЛБАНЫ                                          

